Clwb Antur XXXX Adventure Club 
Cyfansoddiad
1.0 
Enw’r Clwb
1.1
Enw’r Clwb fydd ‘Clwb Antur XXXX Adventure Club’.  Cyfeirir ato o hyn ymlaen yn y Cyfansoddiad fel ‘y Clwb’.

2.0  
Pwrpas y Clwb
2.1
Pwrpas y Clwb ydi gwella’r cyfleoedd i bobl leol gogledd-orllewin Cymru gyrraedd eu potensial drwy weithgareddau awyr agored. 
2.2
Bydd y Clwb yn hyrwyddo gweithgareddau awyr agored i bobl leol drwy ddarparu gweithgareddau, cystadlaethau a hyfforddiant mewn amgylchiadau diogel.  
2.3
Mae nodau ac amcanion y clwb yn cydymffurfio â gofynion cyfle cyfartal yng nghyd-destun gweithgareddau awyr agored. 
3.0
Aelodaeth
3.1 Mae aelodaeth y Clwb yn agored i bawb o drigolion gogledd-orllewin Cymru.
3.2 Mae’r tâl aelodaeth i’w osod gan swyddogion y Clwb a’i gymeradwyo gan bleidlais yr aelodau. Mae aelodaeth yn daladwy o’r adeg pan fydd yr aelod newydd yn ymuno â’r Clwb ac yn para tan ddiwedd blwyddyn y Clwb. 
3.3 Wrth ddod yn aelod mae’r aelod yn cytuno i gydymffurfio â chyfansoddiad y Clwb a gyda phenderfyniadau Pwyllgor y Clwb.

3.4 Bydd y Clwb yn ymaelodi â chymdeithas neu Gorff Lywodraethol pob un o’r gweithgareddau sy’n cael eu rhedeg gan y Clwb. 
4.0
Cyfarfodydd
4.1
Bydd y Clwb yn cynnal Cyfarfod Blynyddol ym mis **** bob blwyddyn lle bydd Swyddogion y Clwb yn cael eu hethol. Bydd y Swyddogion yn ymgymryd â’u dyletswyddau ar ddechrau mis ****.
4.2
Rhaid cael 10% o’r aelodau’n bresennol mewn unrhyw gyfarfod er mwyn ffurfio cworwm. 
5.0
Swyddogion
5.1 Bydd yr aelodau’n penodi Cadeirydd, Is-gadeirydd, Ysgrifennydd, Trysorydd, Swyddog Iechyd a Diogelwch, Swyddog Lles Plant, Swyddog Cyhoeddusrwydd a Chydlynydd Cystadlaethau/Digwyddiadau. Bydd y Swyddogion yn cael eu hethol o blith yr aelodau. Bydd pob swyddog yn gwasanaethu am gyfnod o flwyddyn, i gyd-fynd â blwyddyn y Clwb.

5.2 Y Cadeirydd fydd yn llywyddu pob cyfarfod.  
5.3 Bydd yr Is-gadeirydd yn cynorthwyo’r Cadeirydd ac yn cymryd ei le pan fydd yn absennol.  

5.4 Bydd yr ysgrifennydd yn cadw cofnodion o holl gyfarfodydd y Clwb ac yn ymdrin â gohebiaeth y Clwb yn ôl cyfarwyddyd y Swyddogion. 
5.5 Bydd y Trysorydd yn gyfrifol am faterion ariannol y Clwb. Bydd yn gwario arian y Clwb yn ôl cyfarwyddyd yr aelodau, yn paratoi cyllideb, yn casglu tâl aelodaeth ac unrhyw ffioedd eraill, ac yn cadw cyfrifon y Clwb. Y Trysorydd ac un Swyddog penodedig arall fydd yn arwyddo sieciau cyfrif banc y Clwb.  

5.6 Bydd y Swyddog digwyddiadau’n gyfrifol am lunio rhestr digwyddiadau’r Clwb ac am eu trefnu. 
5.7 Bydd y Swyddog Cyhoeddusrwydd yn gyfrifol am hyrwyddo’r Clwb ac am gynorthwyo’r Swyddog Digwyddiadau gyda’r hysbysebu.
5.8 Bydd y Swyddog Iechyd a Diogelwch yn gyfrifol am fonitro ac adolygu materion Iechyd a Diogelwch holl weithgareddau’r Clwb. 
5.9 Bydd y Swyddog Lles Plant yn sicrhau bod holl weithgareddau’r Clwb yn cydymffurfio â Threfniadau Amddiffyn Plant y Clwb.
6.0 Is-bwyllgorau
6.1 Bydd y Cadeirydd yn penodi Cadeiryddion yr Is-bwyllgorau, fydd yn eu tro’n penodi aelodau eu pwyllgorau - yng ngoleuni awgrymiadau ac argymhellion y Swyddogion. Mae cyfnod gwasanaeth y Cadeiryddion i gyd-redeg â blwyddyn y Clwb.
6.2 Gellir ffurfio Is-bwyllgor i ymdrin ag unrhyw angen sy’n codi o weithgareddau’r Clwb. 
7.0 Cyllid
7.1 Bydd unrhyw arian a gaiff ei godi gan, neu ar ran, y Clwb yn cael ei ddefnyddio i hybu nodau’r Clwb a ddim i unrhyw bwrpas arall. 
8.0 Gwelliannau
8.1 Er mwyn gweithredu gwelliant i’r Cyfansoddiad mae angen pleidlais o blaid y gwelliant gan ddau draean o’r aelodau sy’n bresennol mewn cyfarfod a gynhaliwyd at y pwrpas. Mae dilysrwydd y bleidlais yn amodol ar ddosbarthu unrhyw welliant i’r aelodau i gyd o flaen llaw.  
9.0 Iaith
Mae’r Clwb wedi ymrwymo i gynnal ei holl weithgareddau yn ddwyieithog, drwy gyfrwng y Gymraeg a’r Saesneg.

10.0 Rheolau trefn
10.1 Bydd gweithrediad pob cyfarfod yn ddarostyngedig i’r rheolau a geir yn argraffiad diweddaraf Rheolau Trefn Robert (Robert’s Rules of Order), ac eithrio’r rhai a nodwyd uchod.

